
(əvvəli ötən sayımızda)

Alman faşizmi və erməni nasizmi 
ideologiyalarını məntiqi baxımdan 
müqayisə etdikdə, onların arasın-
da fərqlərin az, ümumiliyin isə 
daha çox olduğunu görürük. Adolf 
Hitlerin “Alman millətinin  ariliyi”  
nəzəriyyəsindən bütün ideoloji 
cəhətləri sərf-nəzər etsək, üç əməli 
müddəa meydana çıxır: 

1) Bürokratiyanın bütün inzi-
bati və biznesin bütün maliyyə və 
kommersiya fəaliyyətinin partiyanın 
və Fürerin müəyyən etdiyi siyasi 
problemlərin həllinə yönəldildiyi bir 
partiya dövlətinin qurulması;

2) alman millətinin hökmranlı-
ğı üçün yaşayış məkanlarının fəth 
edilməsi; 

3) “Yəhudi məsələsinin” həlli. 
Ermənistanın Respublikaçılar 

Partiyasının ideologiyasını Njdenin 
tsexakron nəzəriyyəsi kontekstində 
təhlil etdikdə də “hədəflər üçlüyü” 
oxşarlığının şahidi oluruq: 

1) Ermənistanda partiya dövləti 
qurmaq sahəsində bütün əsas 
vəzifələri ERP nümayəndələrinə və 
ya Njdenin ardıcıllarına vermək; 

2) qonşu ölkələrin – Türkiyə, 
Gürcüstan və Azərbaycanın torpaqla-
rını işğal etməklə erməni milləti üçün 
yaşayış məkanları zəbt etmək; 

3) “Türk məsələsi”nin həlli, 
yəni Cənubi Qafqazın digər 
türk-müsəlman xalqlarının 
nümayəndələrinin Ermənistan 
ərazisindən tamamilə qovulması. 

Göründüyü kimi, alman faşizmi 
və erməni nasizmi nəzəriyyələrində 
əsas fərq yalnız bir məsələdə idi- 
kimin bir nömrəli düşmən hesab 
edilməsində. Digər məsələlərdə onlar 
arasında ən yüksək uyğunluq göz 
qabağındadır.

Tsexakron  
müasir Ermənistanın  
milli ideologiyası kimi

Yuxarıda qeyd etdiyimiz planların 
həyata keçirilməsi baxımından isə 
alman faşistləri ilə erməni nasistləri 
arasında bir neçə fərq vardır. Hitler 
və onun tərəfdarları əvvəlcə altı il 
partiya dövlətlərini qurdu və dünya 
hökmranlığı uğrunda müharibəyə 
başladılar. Bundan sonra da tam 
hərbi-siyasi məğlubiyyətə qədər altı 
il vuruşdular. Erməni millətçiləri 
isə Sovet İttifaqının dağılmasın-
dan istifadə edərək, ermənilər 
üçün yeni yaşayış məkanları əldə 
etmək üçün 1988-1994-cü illərdə 
müharibəyə başlamış havadarları-
nın köməyi ilə 1 milyonadək etnik 
azərbaycanlını Qərbi Azərbaycandan 
(Ermənistandan) və Azərbaycanın 
işğal olunmuş digər ərazilərindən 
qovmuşlar. Bundan sonra isə partiya 
dövləti qurmağa başlamışlar. 

Ermənistanda 1999-cu ilin noyab-
rında baş vermiş çevriliş nəticəsində 

hakimiyyətə Dağlıq Qarabağdakı 
erməni separatçılarının qanunsuz 
silahlı dəstələrinin komandirlərindən 
ibarət bir “xunta” gəldi. Bu 
hakimiyyətə keçmiş Azərbaycan 
vətəndaşları Robert Koçaryan və 
Serj Sarkisyan rəhbərlik edirdilər. 
Ermənistan respublikaçılar parti-
yası onların ambisiyalarını həyata 
keçirmək üçün siyasi vasitə oldu.

Onlar 18 illik hakimiyyətləri 
ərzində ölkədə Ermənistan respub-
likaçılar partiyasının siyasi dikta-
turasını qura bildilər. Bütün digər 
partiyalar və birliklər yalnız dekorativ 
və kosmetik rol oynayırdılar.

Faşist Almaniyasındakı Nasist 
partiyası kimi, Ermənistanın hakim 
partiyası da Könüllülər birliyinin (erk-
rap) şəxsində öz mühafizə dəstələrinə 
malik idi. Onun üzvləri yalnız 
Qarabağdakı hərbi əməliyyatların 
veteranları və ya “Artsax müdafiə 
ordusu” adı ilə tanınan işğal altındakı 
Azərbaycan torpaqlarında Ermənistan 
silahlı qüvvələrinin işğal korpusları-
nın istefada olan əsgərləri ola bilərdi. 
“Könüllülər birliyi” adlanan, möv-
cudluğu, fəaliyyəti, fərqli hərbi nişanı 
və əmlakı ilə bağlı ayrıca bir hüquqi 
tənzimlənməsi olan yarımhərbi qurum 
Ermənistan silahlı qüvvələrinə inteq-
rasiya edilmişdir. Bu da Almaniyada 
nasist rejiminin formalaşması zamanı 
SA və SS bölmələrinin analoqu idi.

Könüllülər birliyinin struktur-
larının üzərinə aşağıdakı vəzifələr 
qoyulmuşdu: təbliğat, çağırışöncəsi 
və çağırışdan sonra gənclərin 
hazırlığı, müharibə və fövqəladə 
vəziyyətlərdə mülki əhalinin əmək 
fəaliyyətinin təşkili və s. Bunların 
hamısı nasist Almaniyasında 1934-cü 
il yenidənqurmasından sonra SA və 
SS birləşmələrində olduğu kimi idi. 

Müasir erməni millətçiləri, alman 
faşistlərindən fərqli olaraq, SSRİ 
dağılandan sonra nəzarətləri altındakı 
ərazilərdə, o cümlədən Azərbaycanın 
işğal olunmuş bölgələrində, Hitle-
rizm ideyalarına bənzər olan Njdenin 
tsexakron nəzəriyyəsinin, demək olar 
ki, bütün postulatlarını reallaşdıra 
biliblər.

Son otuz il ərzində belə bir 
siyasətin şüurlu və sistemli şəkildə 
həyata keçirilməsi nəticəsində 
Ermənistan monoetnik dövlətə 
çevrilmişdir. Əhalisinin tərkibində 
milli azlıqların etnik icmaları 1 
faizdən çox deyil. Azərbaycanlılar 
Ermənistandan və Azərbaycanın işğal 

olunmuş ərazilərindən qovulduqdan 
sonra yəhudilər və ruslar ölkəni tərk 
etdilər. Hazırda Ermənistanın yəhudi 
icması 100 nəfərdən çox deyil, ruslar 
isə 5 min nəfərdir ki, onların da 
nümayəndələrinin əksəriyyəti qarışıq 
nikahdadır. Bütün bunlar rus dilində 
tədris edən ümumtəhsil məktəblərinin 
və Azərbaycan dilində tədris edən 
bütün məktəblərin bağlanmasına 
səbəb olmuşdur. Ana dilində təhsilin 
mümkünsüzlüyü üzündən digər milli 
azlıqların – aysor və yezidi kürdlərin 
nümayəndələrinin assimliyasiyası və 
ya erməniləşdirilməsi baş verir. Rəsmi 
orqanlar tərəfindən bu siyasətin 

həyata keçirilməsi Avropa Şurasının 
1995-ci il 1 fevral tarixli “Milli azlıq-
ların hüquqlarının müdafiəsi haqqında 
Çərçivə Konvensiyasına“ tamamilə 
ziddir.

Ermənistanın 25 iyul 1997-ci ildə 
imzaladığı və 20 iyul 1998-ci ildə 
ratifikasiya etdiyi çərçivə konven-
siyası 1998-ci il noyabrın 1-də ölkə 
ərazisində qüvvəyə minmişdir. An-
caq qeyd etdiyimiz kimi, Ermənistan 
hökumətinin yürütdüyü siyasət bu 
sənədin aşağıdakı müddəalarına tam 
əksdir: 4) ayrı-seçkiliyin qadağan 
edilməsi, 5) assimliyasiyanın qada-
ğan edilməsi, 11) ictimai yerlərdə 
və şəxsi tədbirlərdə azlıqların öz 
dillərindən istifadəsi, 16) əhalinin 
sosial strukturunun dəyişdirilməsinə 
yönəlmiş fəaliyyətdən imtina, 17)
transsərhəd əlaqə və 18) transsərhəd 
əməkdaşlıq.

Müasir Ermənistanın praktiki 
olaraq, tam monomilli olması faktı 
Ermənistan Xarici İşlər nazirinin 
müavini Aşot Havakimyan tərəfindən 
2017-ci il aprelin 25-28-də BMT 
Baş Assambleyasının Üçüncü 
Komitəsində dinləmələr zamanı irqi 
ayrı-seçkiliyin bütün formalarının 
ləğvi haqqında Konvensiyaya əsasən, 
beynəlxalq öhdəliklərin icrası barədə 
hesabat müzakirə edilərkən təsdiq 
edilmişdir. O, SSRİ-nin dağılma-
sı ərəfəsində yarım milyondan 
çox azərbaycanlının yaşadığı bir 
ölkədə indi bir dənə də olsun etnik 
azərbaycanlının olmaması faktını 
dana bilməmişdir. 

Beləliklə, nazir müavini, əslində, 
Ermənistanın sabiq prezidenti Robert 
Koçaryanın Avropa Şurası Parlament 
Assambleyasının 30 yanvar 2003-cü 
il tarixində keçirilən 1-ci sessiya-
sında verdiyi Njdenin tsexakron 
nəzəriyyəsindəki ”ermənilərin və 

azərbaycanlıların genetik uyğunsuzlu-
ğu” tezisi ruhunda olan açıqlamasını 
tam təsdiqlədi. 

Erməni nasizminin öz ideologi-
yasının praktik həyata keçirilməsinin 
bəzi məsələlərində alman 
nasizmindən üstün olduğunu sübut 
edən daha bir cəhət vardır.

Belə ki, nasistlər özləri üçün 
“həyat məkanları” zəbt edəndən 
sonra həmin yerlərdəki bütün coğ-
rafi obyektlərin adını dəyişdirməyi, 
tamamilə almanlaşdırılmasını planlaş-
dırsalar da həyata keçirə bilmədilər. 
Ermənistanın işğal etdiyi ərazilərdə 
isə bu artıq həyata keçirilmiş faktdır. 

Belə ki, qəsb olunmuş ərazilərin 
bütün toponimlər və hidronimlərinə 
erməni dilində yeni adlar verilir. 
Üstəlik, bu adlar indiyə qədər tarixən 
mövcud olan ənənəvi adların erməni 
dilinə tərcüməsi nəticəsində deyil, 
UNESKO-nun prinsiplərinə tam zidd 
olaraq ərazinin ermənilərdən əvvəlki 
tarixi ilə heç bir əlaqəsi olmayan, 
yeni toponim və hidronim yaratmaqla 
dəyişmişlər.

Yuxarıdakı faktlar inandı-
rıcı şəkildə göstərir ki, erməni 
hakimiyyəti nasist cinayətkar Njdeni 
tərifləmək və onun irqçi ideologi-
yasını təbliğ etməklə, BMT Baş 
Assambleyasının 2106 nömrəli 
qətnaməsi ilə qəbul edilmiş irqi ayrı-
seçkiliyin bütün növlərinin aradan 
qaldırılması haqqında Beynəlxalq 
Konvensiyanın 21 dekabr 1965-
ci il tarixli 4 və 7-ci maddələrinin 
müddəalarını şüurlu və ardıcıl 
surətdə pozur. Bu beynəlxalq hüquqi 
aktın preambulasında ifadə olunan 
baza prinsipində göstərilir: “İrqi 
fərqlərə əsaslanan hər hansı bir 
üstünlük nəzəriyyəsi elmi baxım-
dan yalandır, mənəvi baxımdan 
dözülməzdir və sosial baxımdan isə 
- ədalətsiz və təhlükəlidir. İrqi ayrı-
seçkilik üçün nə nəzəriyyədə, nə də 
praktikada heç bir səbəb ola bilməz”. 
Onlar, həmçinin qeyd etdiyimiz 
Konvensiyanın 4-cü maddəsinin 
tələblərini də pozurlar. Orada 
göstərilir: “Tərəflər müəyyən bir 
irqin üstünlüyü və ya hər hansı bir 
qrup şəxsin dəri rənginə və ya etnik 
mənşəyinə görə üstünlüyü nəzəriyyə 
və ideyalarına əsaslanan və ya irqi 
nifrət və ayrı-seçkilik yaradan hər 
bir təbliğatı və təşkilatı pisləyir. Hər 
hansı bir formada olan diskrimi-
nasiya hallarının...., hər cür ayrı-
seçkiliyin və ayrı-seçkilik aktlarına 

hər hansı bir təhrikin dərhal aradan 
qaldırılmasına yönəldilmiş tədbirlər 
görməyi öhdəsinə götürür”. 

Həmin konvensiyanın c bəndində 
açıq-aydın göstərilir ki, “milli və yerli 
dövlət hakimiyyəti orqanlarına, dövlət 
qurumlarına irqi ayrı-seçkiliyi təşviq 
etməyə və ya təhrik etməyə icazə 
verilmir”.

İrqi ayrı-seçkiliyin bütün forma-
larının ləğvi haqqında Beynəlxalq 
Konvensiyanın 7-ci maddəsinə 
uyğun olaraq, “iştirakçı dövlətlər 
irqi ayrı-seçkiliyə səbəb olan bütün 
hallarla mübarizə aparmağı, qarşı-
lıqlı anlaşmanı, xüsusən də tədris, 

təhsil, mədəniyyət və informasiya 
sahələrində bu istiqamətdə təcili və 
təsirli tədbirlər görməyi, millətlər, 
irqlər və etnik qruplar arasında 
dostluq, qarşılıqlı anlaşma və to-
lerantlığı təşviq etməyi öhdələrinə 
götürürlər. Bu konvensiyaya görə, 
həmçinin tərəflər Birləşmiş Millətlər 
Təşkilatının Nizamnaməsinin, 
Ümumdünya İnsan Hüquqları 
Bəyannaməsinin, Birləşmiş Millətlər 
Təşkilatının İrqi ayrı- seçkiliyin 
bütün formalarının ləğvi haqqında 
Bəyannaməsinin və bu konvensiya-
nın məqsəd və prinsiplərinin təbliğ 
edilməsinə də məsuldurlar”. 

Fikrimizcə, Ermənistanda faşist 
cinayətkarı, qatı irqçi və millətçi 
Njdenin məqsədli şəkildə qəhrəman 
kimi təqdim edilməsinə  hüquqi 
qiymət yuxarıda qeyd etdiyim 
hüquqi aktlarla yanaşı, Nürnberq 
Hərbi Məhkəməsinin yekun qərarı 
və BMT-nin qəbul etdiyi aşağıdakı 
bəyannamələr əsasında verilməlidir:

– İrqi ayrı-seçkiliyin bütün 
formalarının ləğv edilməsi haqqında 
BMT-nin bəyannaməsi (Durban, 

Cənubi Afrika, 31 avqust – 8 sentyabr 
2001-ci il);

– BMT-nin Ali Şurasının 2014-cü 
ilin dekabrında qəbulı etdiyi 69/160 
“İrqçiliyin müasir formalarının, irqi 
ayrı-seçkiliyin, ksenofobiya və onunla 
bağlı digər dözümsüzlük hallarının 
baş verməsinə şərait yaradan nasizmin 
və neonasizmin qəhrəmanlaşdırılması 
praktikasına qarşı mübarizə” haqqın-
da Bəyannamə; 

– BMT-nin Ali Şurasının 2013-
cü ilin 18 dekabrında qəbul etdiyi 
69/150 “İrqçiliyin müasir formaları-
nın, irqi ayrı-seçkiliyin, ksenofobiya 
və onunla bağlı digər dözümsüzlük 

hallarının baş verməsinə şərait 
yaradan nasizmin və digər praktika 
növlərinin qəhrəmanlaşdırılmasına 
qarşı mübarizə” haqqında 
Bəyannəmə; 

– BMT-nin Ali Şurasının 2012-cü 
ilin 20 dekabrında qəbul etdiyi 67/154 
“Nasizmin qəhrəmanlaşdırılması: 
irqçiliyin müasir formalarının, irqi 
ayrı-seçkiliyin, ksenofobiya və onunla 
bağlı digər dözümsüzlük hallarının 
baş verməsinə şərait yaradan praktika 
hallarının yolverilməzliyi haqqında” 
Bəyannamə; 

– 2018-ci ilin 25  oktyabrında 
Avropa Parlamenti tərəfindən qəbul 
edilən “Avropadakı neonasist 
təcavüzkarlığın artması” haqqında 
Bəyannamənin 8,28,30 və 31 bəndləri 
(Resolutionontheriseofneo-fascistvio-
lencein Europe, 2018/2869, RSP).

Bütün qeyd edilənlərin 
kontekstində Ermənistan sanki dünya-
ya meydan oxuyur. 

Belə ki, 2000-ci ildən 2018-ci ilə 
qədər Ermənistanı idarə edən Respub-
lika partiyası isə 2004-cü ildə Njdenin 
tsexakron nəzəriyyəsini partiyanın 

nəzəriyyəsi, 2016-cı ildə isə onu 
Ermənistanın rəsmi dövlət ideologi-
yası elan etmişdir. 

Belə bir müharibə canisinə, 
faşizm əlaltısına 2001-ci ildə 
Ermənistan Mərkəzi Bankı tərəfindən 
100 dram nominalında xatirə gümüş 
sikkəsi buraxılması, Ermənistan 
Müdafiə nazirinin əmri ilə ölkənin 
silahlı qüvvələrinin və xüsusi xidmət 
orqanlarının zabit heyətinin təltif 
olunması üçün Ermənistan Respub-
likasının qanunu ilə Qaregin Njde 
medalının təsis edilməsi, 24 avqust 
2003-cü ildə Qafanda, 28 avqust 
2016-cı il tarixində isə İrəvanın 
mərkəzi meydanında – Ermənistan 
Hökumət evinin binası qarşısında 
Njdeyə abidə ucaldılması Böyük 
Vətən müharibəsi illərində dün-
yanı faşizmdən azad etmək üçün 
həyatlarını qurban vermiş insanların 
xatirəsinə təhqir deyilmi?

Bu irqçi, faşizmə xidmət et-
mis səxs nəinki öz ölkəsində 
qəhrəmanlaşdırılır, hətta bu tenden-
siya Ermənistanın sərhədlərini də 
aşır. Belə ki, 2012-ci ildə Rusiya 
Federasiyasının Krasnodar şəhərində 
ona memorial lövhənin asılmasına yol 
verilməsi ən azı təəssüf doğurur. 

1-8 may 2018-ci il tarixli 
çevriliş nəticəsində siyasi rejimin 
dəyişməsindən sonra hakimiyyətə 
gələn Paşinyan hökuməti nəinki bu 
xəttdən geri çəkildi, əksinə daha da 
rəvac verməkdədir.

Ermənistan hakimiyyəti, tam 
şüurlu və məqsədyönlü şəkildə faşizm 
ideologiyası olan tsexakronu nəinki 
Ermənistanın daxilində, həmçinin 
bütün dünya errmənilərinin milli 
 ideologiyası kimi təbliğ və təşviq 
edən siyasi kurs götürmüşdür. Erməni 
diasporunun beynəlxalq aləmdə na-
sistliyin tərənnümünə qarşı “olmaları” 
görüntüsü yaratmaq səylərinin arxa-
sında nəzarətlərində olan ərazilərdə-
işğal olunmuş bölgələrimizdə də 
nasizm və neonasizmi yaymaqla 
məşğuldur. 

Son dövrlərdə isə Ermənistanın 
baş naziri Nikol Paşinyanın babası-
nın faşistlərə xidmət etdiyi, onlarla 
əməkdaşlıq etdiyi barədə məlumatlar 
yayılmaqdadır. Bildirilir ki, Nikol 
Vartanoviç Paşinyan nasist ordusunun 
sıralarında, Qaregin Njdenin rəhbərlik 
etdiyi legionda SSRİ-yə qarşı döyü-
şüb. Paşinyanın babasının faşistlərə 
xidmət etdiyini təsdiqləyən şərhlər bu 
gün də gündəmdədir.

Hesab edirəm ki, Njdenin “tse-
xakron” – rasizm nəzəriyyəsinin 
müasir Ermənistanın rəsmi dövlət 
ideologiyası səviyyəsinə qaldırılması 
bəşəriyyətin bu günü və gələcəyi 
üçün böyük təhlükədir. Beynəlxalq 
ictimaiyyət bu təhlükəli ideologiyanın 
qarşısını qətiyyətlə almalıdır. 

Eyyub KƏRIMOV, 
Azərbaycan Texniki 

Universitetinin professoru

Ermənistanın rəsmi dövlət ideologiyası – 
“Tsexakron” faşizmin analoqudur

“ASAN xidmət” ölkə Prezidentinin strateji 
idarəetmə siyasətinin məntiqi nəticəsidir

Dövlətimizin başçısı cənab İlham Əliyev 
iyunun 3-də Ağcabədidə “ASAN Həyat” komp-
leksi ilə tanışlıq zamanı çıxış edərək, bu barədə 
ətraflı danışıb. Ölkə rəhbəri adıçəkilən mərkəzin 
açılışının əlamətdar bir hadisə olduğunu, eyni za-
manda, Azərbaycanda qısa müddət ərzində “ASAN 
xidmət” mərkəzlərinin sayını 19-a çatdırıldığını və 
bu prosesin uğurla davam etdirildiyini vurğulayıb. 

Respublikada “ASAN xidmət” mərkəzlərinin 
fəaliyyətinə xüsusi önəm verilməsi təsadüfi 
deyil. Dövlətimizin başçısı bununla bağlı deyib: 
“Bu gün “ASAN xidmət” ölkəmizin intellektual 
məhsuludur. Bu, bizim milli brendimizdir, innova-
siyadır və hər bir yeni mərkəzin açılışında mənə 
yeni innovativ layihələr təqdim olunur, o cümlədən 
bu gün. Sonra isə bu layihələrin böyük əksəriyyəti 
həyatda öz əksini tapır”.

Azərbaycanda dövlət idarəçiliyi sahəsində aparı-
lan islahatların bir hissəsi olan “ASAN xidmət” artıq 
beynəlxalq aləmdə də böyük nüfuz qazanıb. Məhz 
elə bunun nəticəsidir ki, ötən il iyunun 24-də Bakıda 
BMT və Vətəndaşlara Xidmət və Sosial İnnovasi-
yalar üzrə Dövlət Agentliyinin birgə təşkilatçılığı 
ilə keçirilən forum çərçivəsində Azərbaycanın 
təşəbbüsü ilə dövlət xidmətləri göstərən qurumların 
“ASAN Beynəlxalq Assosiasiyası” təsis edilib. 
Assosiasiyanın yaradılmasında əsas məqsəd “ASAN 
xidmət” standartları əsasında təcrübə mübadiləsi 
aparmaq, ekspertlər şurasını yaratmaq, onlar 
vasitəsilə ayrı-ayrı ölkələrdə dövlət xidmətlərini 
qiymətləndirmək və dövlətlərin uğurlu həllərinin 
digər coğrafiyalarda tətbiqini reallaşdırmaq olub. 

Xatırladım ki, həmin forumda çıxış edən 
Birinci vitse-prezident Mehriban xanım Əliyeva 
səmərəli dövlət qulluğu sistemi sahəsində 
ölkəmizin uğurları ilə bağlı fikirlərini bölüşərək 
vurğulayıb ki, əsas məqsəd vətəndaşların keçmişdə 
üzləşdiyi çətinliklərin aradan qaldırılmasından, 
dövlət xidmətlərini insanlar üçün əlçatan, rahat, 
asan və səmərəli etməkdən ibarətdir. 

Bu məqamda vurğulamaq yerinə düşər ki, artıq 
bir sıra dövlətlərdə “ASAN xidmət” təcrübəsinin 

tətbiqinə başlanılıb. Məsələn, Əfqanıstanda 
“ASAN xidmət” mərkəzləri fəaliyyətə başlayıb. 
Hazırda adı çəkilən ölkədə həmin mərkəzlərin 
fəaliyyəti nəticəsində vətəndaşlara dövlət 
xidmətlərinin daha şəffaf və səmərəli şəkildə 
göstərilməsi təmin olunub. 

BMT-nin dövlət xidmətləri mükafatına layiq 
görülən “ASAN xidmət”in təcrübəsinin tətbiqi 
ilə əlaqədar Azərbaycanla Fransa, İtaliya, Koreya 
Respublikası, Monteneqro, Mərakeş, Uqanda, 
İndoneziya, İSESCO, Afrikanın Birləşmiş şəhərlər, 
habelə yerli hökumət təşkilatları ilə anlaşma me-
morandumu imzalanıb. 

Yeri gəlmişkən, Bakıda Birləşmiş Millətlər 
Təşkilatının forumu çərçivəsində Azərbaycan bu 
qurumun xüsusi mükafatına layiq görülüb. 

“ASAN xidmət”in fəaliyyət göstərdiyi ötən 
illər ərzində burada xidmətlərin keyfiyyəti də 
getdikcə yüksəlib, proaktiv elektron xidmətlərin 
göstərilməsi üçün “ASAN my-gov” portalı 
yaradılıb. Bununla da vətəndaşlar, həm də onlayn 
xidmətdən yararlanıb. Eyni zamanda, 2016-cı ildə 
ölkəmizdə “ASAN xidmət”in uğurlu fəaliyyətinin 
davamı kimi ABAD adı altında digər sosialyönüm-
lü xidmətə də başlanılıb. 

Bütün bunlar deməyə əsas verir ki, hazırda 
Azərbaycanda innovativ idarəetmə vasitəsilə 
yaradılan inklüziv, səmərəli və insanyönümlü 
İKT əsaslı dövlət xidməti sistemi uğurla fəaliyyət 
göstərir. Bununla da sosial xidmətlərin reallaşma-
sında dövlət qulluqçuları ilə vətəndaşlar arasındakı 
məsafə qısalır və ünsiyyət şəffaflaşır. Dövlət isə bu 
uğurlu nəticəyə xidmətlərin müasirləşdirilməsinə 
bütün hökumət qurumlarının birgə yanaşma-
sı, “ASAN xidmət” mərkəzlərin yaradılması 
və yenilikçi “e-hökumət” xidmətlərinin tətbiq 
edilməsi, xidmətin keyfiyyətinin yüksəldilməsi 
və bu xidmətlərlə vətəndaşların məmnunluğunun 
artırılması ilə nail olur.

Arzuman MURADLI, 
iqtisadiyyat üzrə fəlsəfə doktoru, politoloq

Qubadlı köçkünlərinin sağlamlığının 
qorunması diqqət mərkəzindədir 

Qubadlı məcburi köçkünlərinin 
sağlamlığının qorunması da ra-
yon icra hakimiyyətinin daim 
nəzarətindədir. Rayon icra 
hakimiyyəti rəsmisindən aldığımız 
məlumata görə, xəstəliyin başladığı 
vaxtdan xüsusi tədbirlər reallaşdı-
rılmağa başlanılmışdır. Xəstəliklə 
mübarizənin çətinliyi ondadır ki, 
məcburi köçkünlər kompakt şəkildə 
deyil, müxtəlif şəhər və rayonlarda 
məskunlaşmışlar.

38 563 nəfər əhalisi olan Qubadlı 
rayonunun məcburi köçkünləri res-
publikamızın 41 müxtəlif şəhər və ra-
yonunda yerləşdirilmişdir. Belə ki, on-
ların 23 min 271 nəfəri Sumqayıtda, 
11 min 188 nəfəri Bakıda, 3145 nəfəri 
Abşeron rayonunda və 959 nəfəri isə 
digər rayonlarda məskunlaşmışdır. 
Dövlət başçısının diqqət və qayğısı 
sayəsində rayon əhalisinin sosi-
al problemləri, demək olar ki, həll 
olunmuşdur. Bildiyimiz kimi, Abşeron 
rayonunun “Sumqayıt stansiyası” 
adlanan yaşayış məskənində və 
Sumqayıt şəhərinin 12-ci mikrorayon 

ərazisində inşa edilmiş şəhərciklərdə 
məcburi köçkün ailələrinin yeni 
mənzillərə köçürülməsi işi tam başa 
çatdırılmışdır. Müvafiq olaraq min 
beş və min bir ailəyə hesablanan 
şəhərciklərin əsas kontingenti Qu-
badlı məcburi köçkünləridir. 

Qeyd etmək lazımdır ki, rayon 
Mərkəzi Xəstəxanasının yanında Gi-
giyena və Epidemiologiya Mərkəzinin 
yeni binası tikilib istifadəyə verilmiş-
dir. Hazırda Sumqayıt stansiyası 
yaşayış massivi adlanan ərazidə sa-
lınmış şəhərcik ətrafında tikinti işləri 
bu gün də sürətlə davam etdirilir.

Məlum olduğu kimi, Ümumdünya 
Səhiyyə Təşkilatı (ÜST) 2020-ci il 
martın 11-dən yeni növ koronavirusu 
pandemiya elan edib. Azərbaycanda 
da bu bəlaya qarşı ciddi mübarizəyə 
başlanılıb. Təhlükənin qarşısının 
alınması, profilaktik və təxirəsalınmaz 
tədbirlərin operativ həyata keçirilməsi 
məqsədilə Nazirlər Kabineti yanında 
aidiyyatı dövlət qurumlarının rəhbər 
şəxslərindən ibarət operativ qərargah 
yaradılıb. Ölkəmizdə virusun ya-

yılmasının qarşısının alınması və 
profilaktikası, əhalinin sağlamlığının 
qorunması ilə bağlı bütün lazımi 
tədbirlər bu gün ən yüksək səviyyədə 
davam etdirilir.

Rayon rəsmisinin sözlərinə görə, 
rayonda koronavirus infeksiyası ilə 
bağlı genişmiqyaslı iş aparılır. Belə 
ki, infeksiyanın yayılması halları-
nın qarşısının alınması, bu sahədə 
aparılan profilaktik tədbirlərin effek-
tivliyinin yüksəldilməsi məqsədilə 
müvafiq tapşırıqlara əsasən, ra-
yon Gigiyena və Epidemiologiya 
Mərkəzi tərəfindən əhalinin kompakt 
məskunlaşdığı yerlərdə – Sumqayıt 
şəhəri 12-ci mikrorayon ərazisində 
1005 ailənin və Sumqayıt stan-
siyası ərazisində 1001 ailənin 
məskunlaşdığı yeni şəhərciklərdə, 
rayon icra hakimiyyətinin inzibati 
binasında, inzibati ərazi dairələri üzrə 
nümayəndəliklərin binasında, bütün 
təhsil müəssisələrində,  DSMF-nin 
rayon şöbəsinin, maliyyə şöbəsinin 
və Məşğulluq Mərkəzinin binaları da 
daxil olmaqla ümumilikdə 20-dən çox 
idarə müəssisədə sanitar-dezinfeksi-
ya işəri həyata keçirilib.

Bildirək ki, Qubadlı rayon po-
lis şöbəsinin əməkdaşları ilə birgə 
əhalinin sıx məskunlaşdığı ərazilərdə, 
o cümlədən Sumqayıt şəhəri 12-ci 

mikrorayon və Sumqayıt stansiyası 
ərazisində yerləşən məcburi köçkünlər 
üçün salınmış yeni şəhərciklərdə xüsu-
si karantin rejiminin tələblərinin yerinə 
yetirilməsinə nəzarət, habelə fərdi 
izahetmə-xəbərdarlıq işinin aparılması 
məqsədilə İHB aparatının, inzibati-
ərazi nümayəndəliklərinin, eləcə də 
digər qurumların nümayəndələrindən 
ibarət 13 mobil qrup yaradılmışdır. 
Hazırda qrup üzvləri məskunlaşma 
yerlərində gündəlik maarifləndirmə 
işləri aparırlar.

Dövlət başçısının və Birinci vitse-
prezident Mehriban xanım Əliyevanın 
çağırışlarına əsasən, karantin 
rejimi ilə əlaqədar olaraq yaşı 65-i 
keçmiş insanlara, tənhalara, ahıl 
vətəndaşlara, eləcə də aztəminatlı 
ailələrə davamlı olaraq yardımlar 
paylanılır. Qeyd etmək lazımdır ki, 
Heydər Əliyev Fondu tərəfindən 
rayonda 601 ailəyə ərzaq bağlaması 
paylanmışdır.  

Nazirlər Kabineti yanında operativ 
qərargah tərəfindən qəbul edilmiş 
xüsusi karantin rejimi qaydaları və 
eyni zamanda, “Evdə qal!” çağı-
rışının təmin olunması məqsədilə 
aztəminatlı ailələrə yardım aksiya-
sı keçirilir. “Biz birlikdə güclüyük!” 
şüarı ilə həyata keçirilən və vətəndaş 
həmrəyliyini genişləndirmək məqsədi 
daşıyan bu kampaniyada Qu-
badlı rayonu da yaxından iştirak 
edir. Rayon icra hakimiyyətinin, 
həmçinin müxtəlif dövlət qurumları 
və təşkilatlar tərəfindən, eləcə də iş 
adamlarının köməyi ilə rayondan olan 
yaşlı insanlara, tənhalara, imkansız 
və işsiz ailələrə ərzaq yardımları 
edilir. Qubadlı rayon sakinlərinə 
ümumilikdə 2400-dən çox ərzaq 
bağlaması verilmişdir. Hər bir sakinlə 
xüsusi karantin rejiminin tələblərinə 
ciddi əməl etməyin və evdə qalmağın 
üstünlükləri barədə söhbətlər aparılır. 

Qubadlılılar inanırlar ki, Prezident 
İlham Əliyevin pandemiya ilə bağlı 
həyata keçirdiyi davamlı tədbirlər 
tezliklə xalqımızı bu bəladan xilas 
edəcək.

M.MÜKƏRRƏMOĞLU, 
“Xalq qəzeti”

Dünyanı bürüyən pande-
miya təhlükəsi artmaqda 
davam edir. Ölkəmizdə də 

bu xəstəliklə mübarizə davamlı 
xarakter alıb. Dövlət başçısının 
təşəbbüsü ilə həyata keçirilən 
tədbirlər xəstəliyin nəzarətdə sax-
lanılmasına xidmət edir. Bu günlər 
məcburi köçkün rayonlarında da 
əhalinin bu xəstəlikdən qorunması 
üçün məqsədyönlü iş aparılır.

Respublikamızda “ASAN xidmət” Azərbaycan Prezidenti Ilham 
Əliyevin təşəbbüsü ilə genişmiqyaslı dövlət idarəçiliyi islahatla-
rının bir hissəsi kimi, 2012-ci ildə təsis edilib. Xatırladım ki, bu 

xidmət əvvəlcə paytaxtda kiçik pilot layihə ilə işə başlayıb. Həmin vaxt 
xalqın tələbatına şəffaf, əlçatan və rahat şəkildə cavab vermək məqsədilə 
bir neçə dövlət xidməti göstərən qurum bir binada toplaşıb. Qısa bir 
müddətdə “ASAN xidmət” əhali arasında səmərəli fəaliyyət ilə tanınıb. 
Layihənin belə uğurla gerçəkləşməsi xidmətlərin sayını və növünü artır-
maq zərurəti yaradıb və “ASAN xidmət”ın Azərbaycanın rayonlarında 
da açılmasına başlanılıb. Az bir vaxt ərzində isə “ASAN xidmət” dövlət 
xidmətləri sahəsində yeni mədəniyyəti təqdim edən milli brendə çevrilib. 

